
[bookmark: _Hlk126612318]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Նախագծի ընդունման անհրաժեշտությունը պայմանավորված է ՀՀ վարչապետի ղեկավարած պատվիրակությունների օտարերկրյա պետություններ այցերի արարողակարգային միջոցառումների պատշաճ կազմակերպումն ապահովելու նպատակով ՀՀ արտաքին գործերի նախարարության պետական արարողակարգի ծառայությանը տարեկան կտրվածքով 60,000.0 հազ. դրամի հատկացմամբ:  

2. Ընթացիկ իրավիճակը և խնդիրները

[bookmark: _GoBack]ՀՀ արտաքին գործերի նախարարության պետական արարողակարգի ծառայության կողմից իրականացվող 1178. Հայաստանի Հանրապետությունում և օտարերկրյա պետություններում արարողակարգային միջոցառումների իրականացում ծրագրի «11001. Պետական արարողակարգային միջոցառումների իրականացում» միջոցառմամբ 2025 թվականի երկրորդ կիսամյակի ընթացքում ՀՀ վարչապետի աշխատակազմի մասով ՀՀ կառավարական պատվիրակության օտարերկրյա պետություններ այցերի շրջանակում գիշերավարձի, ինչպես նաև պատվիրակության ներկայացուցչական և փոխադրամիջոցների վարձակալման հետ կապված ծախսերը, որոնք իրականացվում են ՀՀ արտաքին գործերի նախարարության պետական արարողակարգի ծառայության կողմից, պատշաճ կերպով կազմակերպելու նպատակով հավելյալ ֆինանսական միջոցների նախատեսման անհրաժեշտություն է առաջացել: 2025 թվականի օգոստոսի 14-ի ՀՀ կառավարության N 1119-Ն որոշմամբ ՀՀ վարչապետի աշխատակազմի մասով ՀՀ արտաքին գործերի նախարարության պետական արարողակարգի ծառայությանը վերոնշյալ ծախսերի իրականացման համար հատկացվել է 40,000.0 հազար դրամ և 2025 թվականի բյուջեով նույն նպատակի համար հաստատված գումարի հետ միասին կազմել է 140,000.0 հազար դրամ, որից ս/թ օգոստոսի 25-ի դրությամբ արդեն իսկ ֆինանսավորվել է 124,556.0 հազար դրամը: Մնացորդը չի բավականացնում 9 ամսվա կտրվածքով և մինչև տարեվերջ առաջիկա ծախսերի ֆինանսավորմանը: Ուստի, անհրաժեշտություն է առաջացել հավելյալ միջոցների նախատեսման, որի առաջնահերթության և հրատապության վերաբերյալ ՀՀ արտաքին գործերի նախարարությունը համապատսախան գրությամբ դիմել է ՀՀ վարչապետի աշխատակազմին /գրությունը կցված է/:
Ելնելով վերոգրյալից՝ առաջարկվում է նվազեցնել ՀՀ վարչապետի աշխատակազմի կողմից իրականացվող 1156. Հայաստան-Սփյուռք գործակցության ծրագիր և 1222. ՀՀ զարգացման գործընթացներում Սփյուռքի ներուժի ներգրավում ծրագրերի համապատասխան միջոցառումների տնտեսված միջոցներից համապատասխանաբար՝  9 ամսվա կտրվածքով 23,170.0 հազար դրամ և 6,830.0 հազար դրամ, իսկ տարեկան կտրվածքով 53,170.0 հազար դրամ և 6,830.0 հազար դրամ /հանրագումարով՝ 9 ամսում 30,000.0 հազար դրամ, տարեկան 60,000.0 հազար դրամ/ և վերաբաշխման միջոցով ուղղել ՀՀ արտաքին գործերի նախարարության պետական արարողակարգի ծառայությանը՝ 1178. Հայաստանի Հանրապետությունում և օտարերկրյա պետություններում արարողակարգային միջոցառումների իրականացում ծրագրի «11001. Պետական արարողակարգային միջոցառումների իրականացում» միջոցառման շրջանակներում ՀՀ կառավարական պատվիրակության օտարերկրյա պետություններ այցերի շրջանակում արարողակարգային միջոցառումների պատշաճ կազմակերպման համար:
Միաժամանակ հայտնում ենք, որ վերոնշյալ վերաբաշխման հետևանքով նվազեցում նախատեսող միջոցառումների գծով մինչև տարեվերջ գումարների լրացուցիչ պահանջի անհրաժեշտություն չի առաջանա:
3. Կարգավորման նպատակը և բնույթը
Նախագծի ընդունման նպատակը ՀՀ վարչապետի աշխատակազմի մասով պատվիրակությունների օտարերկրյա պետություններ այցերի արարողակարգային միջոցառումների պատշաճ կազմակերպումն է: 

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Վարչապետի աշխատակազմի կողմից: 

5. Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում հնարավոր կլինի հոգալ պաշտոնական պատվիրակությունների ծախսերը: 

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտությունը.
Նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8.  «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագիծն առնչվում է «Կառավարության 2021-2026թթ ծրագիր»-ի  գլուխ 1. Անվտանգություն և արտաքին քաղաքականություն, ենթագլուխ 1.1 Արտաքին քաղաքականություն ռազմավարական փաստաթղթի դրույթների հետ։
9. Այլ տեղեկություններ.
Չկան:



